
ID-DROGA HI DRAGUN MIRBUH

[I-Festa ta’ Santa Marija tfakkarna li ghalkemm hafna drabi I-hajja hija esperjenza ta’ tensjoni
kontinwa bejn il-qawwiet tat-tajjeb u dawk tal-hazen, it-tajjeb dejjem jirbah fuq il-hazin. Il-
hazin, anki jekk jidher li huwa gawwi u invinc¢ibbli, fl-ahhar huwa tellief. Meta hafna jahbtu
j¢edu quddiem il-forzi tad-dlam, illum Marija Assunta ged tibaghtilna messagg ¢ar u gawwi:
ged tghidilna li I-poter ta’ min hu bla qalb u bla kuxjenza huwa dghajjef; qed tghidilna li min
dejjem irid jipprova juri snienu biex jigdem, facli jsib ruhu bla snien.

L-Assunzjoni ta’ Marija hija konferma li ghalkemm kienet mhedda mid-dragun omicida, hija
harget minn taht difrejh minghajr ebda girfa. Ma’ San Pawl, Marija tista’ tghid: “Fejn hi, ja
mewt, in-niggieza tieghek?”. Ghax ghalkemm mietet u 1-Appostli qeghduha fil-qabar fil-
Getsemani, il-mewt (espressjoni massima tal-hazen) ma kinitx it-tmiem taghha, ghax kif
jikteb Gwanni t-Teologu (fit-tieni seklu), wara li poggew lill-Madonna fil-qabar, “ghal tlett
ijiem kienu jisimghu l-ilhna tal-angli jaghtu glorja lil Kristu li twieled minnha. Wara t-tielet
jum, dawn l-ilhna waqfu. Ghalhekk kulhadd fehem li 1-gisem safi u prezzjuz taghha kien
mehud fis-Sema”.

Wara li 1-pjan tieghu biex jeqred il-mara u lil Binha li kienet ser tiled falla, id-dragun dar fuq
il-bniedem. Meta 1-Apokalissi jiddeskrivi dan id-dragun bhala kbir, minn lewn in-nar, b’sebat
irjus, b’ghaxart igrun u b’seba’ djademi fuq rasu, din mhix mitologija imma personifikazzjoni
gawwija u plastika tal-hazen, tal-egoizmu assolut u tal-vjolenza. Illum dan il-hazen biddel il-
pil u l-ghamla tieghu, imma xorta ghadu theddida ghal hafna; anzi, ged jirnexxilu jharbat il-
hajja ta’ hafna u lil xi whud jeqridhom ghalkollox.

Wahda mill-espressjonijiet tad-dragun kontemporanju hija t-traffikar tad-droga. Id-droga hija
gerha serja f’Ghawdex taghna! Diversi galuli li hawn xibka mifruxa sewwa u fiha gqeghdin
jingabdu mhux biss zghazagh imma anki tfal taht 1-eta. Kif dakinhar “id-dragun kines wahda
mit-tlieta tal-kwiekeb tas-sema u waddabhom lejn I-art”, illum dan id-dragun infernali qed
jiknes u jwaddab mal-art lil hafna minn uliedna fil-fjur ta’ hajjithom.

Kull post fejn titgassam id-droga ghandu joholgilna thassib; imma hija tassew umiljanti u fl-
istess waqt djabolika li min ghandu interess li jinnegozja d-droga ged jingeda bil-festi
patronali taghna. Waqt li ahna geghdin ghall-kenn hawn gewwa, jista’ jkun li d-dragun qed
ihejji biex b’denbu jolgot u jhassar lil dawk li jkunu fil-mar¢ijiet. Hawn min jinnota li llum
naqas il-konsum tal-alkohol fil-festi — kieku din haga tajba! — imma jekk inhu hekk, kif naraw
tant persuni mdamdmin wara l-marcijiet? Kif nispjegaw li sar hemm ingas konsum ta’
alkohol u zied sewwa 1-bejgh tal-ilma? Huwa minnu li fil-festi 1-prezz tal-qratas tal-kokaina
jesplodi biex hekk mhux biss jixorbulhom mohhhom imma buthom ukoll?

F’dawn il-jiem ta’ Santa Marija nkantaw l-innu sabih “Ghawdex kollu tbiddel f’genna”.
Nibza’ li jekk dan id-dragun jibga’ jgawdi l-protezzjoni u jithalla hieles minghajr ebda lgiem,
ikollna nghidu xorta ohra — ikollna nghidu li “Ghawdex kollu tbiddel f’¢imiterju” —, ghax
jekk ma jkunx hemm imwiet fizici, ¢ertament ikun hemm imwiet psikici u socjali.



Min isir skjav tad-droga mbaghad jaghmel dak kollu li jigi ghal idejh biex jissodisfa d-
dipendenza tieghu. Naf b’familji li ftaqru ghax uliedhom inhakmu f’dawn ix-xbieki. Ohrajn,
wara li dewquhom id-droga, gabdu t-triq tal-kriminalita, bhalma huwa I-loghob tal-azzard, I-
uzura u s-serq.

Kien hemm min staghna sew mill-kummer¢ tad-droga, u biex jahbu dnubhom holqu sistemi
‘puliti’ kif jahslu I-flus. Darba wiehed qalli li meta kien imsiefer dahal f’bar jiehu kafé. Meta
hallas u talab ir¢evuta, tal-hanut tah ircevuta ta’ €100! Irrid nittama li s-sistema fiskali ta’
pajjizna hija serja bizzejjed biex dawn l-abbuzi ma jigrux.

Il-Festa ta’ Santa Marija hija tagbida kontra dan id-dragun.

Importanti nikkonvincu ruhna li wiehed ma jiggilidx id-droga bid-droga, langas b’dik li
tissejjah droga hafifa. Id-droga hija hazina u ma ghandna naghmlu ebda cediment jew
kompromess dwar l-uzu taghha. Naghti 1-appogg tieghi lill-Fondazzjoni Oasi ghall-pozizzjoni
taghha kontra 1-legislazzjoni tad-droga ghar-rikreazzjoni. Jekk irridu verament nghinu liz-
zghazagh, ejja noffrulhom dawk 1i fl-Ittra Pastorali sejjahtilhom “perspettivi serji ta’
edukazzjoni (anki fil-qasam sportiv) u possibbiltajiet ta’ inseriment fid-dinja tax-xoghol”.

Jekk hawn it-theddida tal-hazen, huwa minnu wkoll li hawn hafna tajjeb. Il-familja ghadha
rizorsa imprezzabbli li ma tehdiex taghmel I-ilqugh biex il-membri taghha jigu skansati minn
dan id-dragun. Ghandna I-forza tal-ordni li bhala gwardjani tal-gid komuni huma attenti biex
ma jonoghsux u jigrilhom li jaghmlu 1-gharix wara li jkun telaq il-bettieh. Biex il-forza tal-
ordni tkun effettiva, hija tehtieg il-koperazzjoni tas-socjeta.

Imma hawnhekk irridu nirbhu l-isfida tal-indifferenza. In-nar¢isizmu, meta ahna jkun
jimpurtana biss minna nfusna u mill-interessi taghna, jibdel il-qalb taghna f’wahda tal-gebel u
nitilfu kull sensibbilta ghall-ohrajn. Bir-ragun nittamaw li dawk li ghandhom ir-
responsabbilta tat-tmexxija jiehdu decizjoni mehtiega biex jindirizzaw din il-pjaga.

Ghalhekk il-Festa ta’ Santa Marija timplika impenn min-naha tal-komunita Nisranija li bhal
Marija tieqaf lil dan il-gerried perfidu u kattiv. Ma nhallux id-dragun jisirgilna t-tama u
ninghalqu bhal bebbuxu. Ghall-kuntrarju, ha tistrieh harsitna fuq Santa Marija ghax hija
ghelm qawwi ta’ kuragg u tama. Inharsu lejn xofftejha u nisimghuha tghidilna li ghalkemm
id-dragun ghadu jahbat ghalina, ma ghandniex ghalfejn nibzghu ghax hu diga ntrebah minn
Kristu. Kif ktibt fl-ahhar Ittra Pastorali, “jekk 1-Ghid ta’ Kristu huwa I-pedament tat-tama
Nisranija, I-Assunzjoni ta’ Marija hija I-konferma tad-destin pozittiv li hemm ghalina u ghall-
istorja — hija konferma li l-imhabba ta’ Alla tirbah fuq dak kollu li hu hazin u fuq il-mewt”.

Naghmel appell lil dawk li jmexxu d-droga biex jifthu qalbhom ghall-mizerikordja ta’ Alla.
Nemmen li huma wkoll jehtiegu l-ghajnuna. Wiehed jista’ jahsel il-flus u ma jingabadx;
imma kuxjenza mcappsa bid-demm innocenti ma tinhasilx malajr! Kuxjenza mdemmija
tinhasel biss bil-grazzja ta’ Alla li jahfer kollox u lil kulhadd. Bl-ghajnuna ta’ Alla u tal-
Assunta intom ukoll tistghu tibdew tiktbu pagna gdida f’hajjitkom u jkollkom paci interjuri li
ma tinxtarax bil-flus.

Fi kliem il-Papa Frangisku, langas l-omicida ma jitlef id-dinjita personali u Alla stess
jiddefendih. U kif jikteb Dostoevskij, “li toqtol lil min qatel huwa kastig bil-wisq ikbar mir-
reat innifsu. Il-qtil b’sentenza tal-gustizzja huwa ferm aghar mill-qtil ta’ min ikun hati ta’
mgiba kriminali”.



Intenni l-istedina li kien ghamel il-Papa San Gwanni Pawlu II fl-2003: “Knisja fl-Ewropa,
kompli kkontempla lil Marija u taghraf fiha dik ‘I-omm li hija prezenti u tinvolvi ruhha fil-
problemi kumplessi li llum ged jolqtu lill-individwi, lill-familji u lin-nazzjonijiet’, u li hija
ghajnuna ghall-poplu Nisrani fit-tagbida bla ma taqta’ bejn it-tajjeb u I-hazin, biex ma j¢edix,
u jekk c¢eda, tghinu jerga’ jqum” (Ecclesia in Europa, 124).

Minn qalbi nerga’ ntennilkom: dagskemm ahna “l-poplu tal-Ghid u 1-Hallelujah hija 1-ghanja
taghna”, dagshekk iehor ahna “l-poplu tal-Assunta u I-Hallelujah hija 1-ghanja taghna”!



